भारत सरकार
सड़क परिवहन और राजमार्ग मंत्रालय
राज्‍य सभा
अतारांकित प्रश्‍न सं. 747
सोमवार, 27 जुलाई, 2015/ 5 श्रावण, 1937 (शक)
भारतीय राष्ट्रीय राजमार्ग प्राधिकरण का पुनरुद्घार किया जाना
747. श्री के. सी. त्यागी: 
क्या सड़क परिवहन और राजमार्ग मंत्री यह बताने की कृपा करेंगे कि:
(क) क्या विगत कुछ वर्षों में भारतीय राष्ट्रीय राजमार्ग प्राधिकरण (एनएचएआई) के खराब प्रदर्शन में सुधार लाने के प्रयोजन से सरकार ने इसका पुनरुद्घार करने का निर्णय लिया है, यदि हां, तो तत्‍संबंधी ब्यौरा क्या है;

(ख) क्या देश में समग्र सड़क विकास अवसंरचना अपेक्षा के अनुसार नहीं है; और
(ग) यदि हां, तो एनएचएआई के पुनरुद्घार किए जाने से देश में सड़क अवसंरचना का विकास किस हद तक प्रभावित होगा?

उत्‍तर
सड़क परिवहन और राजमार्ग मंत्रालय में राज्‍य मंत्री
(श्री पोन्. राधाकृष्‍णन)
(क) से (ग)
राष्‍ट्रीय राजमार्ग विकास परियोजना (एनएचडीपी) के अंतर्गत राष्‍ट्रीय राजमार्गों का विकास/उन्‍नयन करने के लिए भारतीय राष्‍ट्रीय राजमार्ग प्राधिकरण (एनएचएआई) कार्यान्‍वयन एजेंसी है । तथापि, हाल ही में राजमार्गों के विकास की गति धीमी हुई है । यह महसूस किया गया था कि भारतीय राष्‍ट्रीय राजमार्ग प्राधिकरण का स्‍वायत कार्यकरण अनिवार्य है । अत: सड़क परिवहन और राजमार्ग मंत्रालय ने एक समिति का गठन किया था । समिति ने भारतीय राष्‍ट्रीय राजमार्ग प्राधिकरण को राजमार्ग परियोजना के कार्यान्‍वयन और आयोजना प्रबंधन हेतु एक अत्‍यंत सक्षम संस्‍थान के रूप में बदलने के लिए विभिन्‍न उपायों का सुझाव दिया है । 

